[image: image1.jpg]


[image: image10.jpg]



[image: image5.emf]    [image: image6.emf][image: image7.emf]                                                                                      [image: image2.png]


    [image: image3.jpg]Friends of
the Earth
International



     [image: image4.png]



საქართველოს მწვანეთა მოძრაობა/დედამიწის მეგობრებისაქართველო
"ის რაც დასაფიქრებელია"
ხუდონის ჰიდროელექტროსადგურის პროექტის (702 მგტ) 
მშენებლობა - რეალური საფრთხეები
[image: image8.png]


    
საქართველოს მთავრობის გადაწყვეტილება, რომ საქართველო „ევროპაში გახდეს ერთ–ერთი მთავარი ენერგოექსპორტიორი ქვეყანა  ჰიდრორესურსების მაქსიმალური ათვისებისა  ბუნებრივი გარემოს გამოყენების ხარჯზე, გარკვეულ შეშფოთებას იწვევს საზოგადოებასა და ყველა  ადამიანში, ვინც თუნდაც მეტ–ნაკლებად ინფორმირებულია, დიდი ჰიდროელექტროსადგურების მშენებლობით და მისი შემდგომი ექსპლუატაციით გამოწვეულ მოსალოდნელ ნეგატიურ  შედეგებზე, რომლებიც   თანაბრად ეხება, როგორც ბუნებრივ, ასევე ადამიანის საცხოვრებელ გარემოს. სამწუხაროდ საქართველოს ხელისუფლების მიერ ჰიდროენერგეტიკის განვითარების  გარემოსდაცვითი ასპექტები ეკონომიკის  განვითარების შემაფერხებელ ფაქტორებად იქნა მიჩნეული და როგორც ამგვარი დამოკიდებულის შედეგი-რიგ შემთხვევებში სრულიად იგნორირებული. დავიწყებულია ანბანური ჭეშმარიტება, რომ რაც არაეკოლოგიურია, ის არ შეიძლება ეკონომიკური იყოს. მართალია, ზოგიერთიი მსხვილმასშტაბიანი  პროექტის შემთხვევაში ხდება სათანადო პროცედურების დაცვა, მათ შორის საჯარო განხილვები,   მაგრამ ამ პროცესში გამოთქმული შენიშვნები და შეკითხვები ხშირად უპასუხოდ რჩება. იმავ დროს სახელმწიფოს მიერ მსხვილმასშტაბიანი ჰიდროენერგეტიკული პროექტების განვითარებაზე გადაწყვეტილების მიღებისას გათვალისწინებული არაა არსებული ჰესების (engurhesis, ვარციხის, რიონჰესის, გუმათჰესის, ლაჯანურჰესის და სხვა) მიერ გამოწვეული ნეგატიური ზემოქმედების ანალიზი, რაც იმის მაილუსტრირებელია, რომ ზემოაღნიშნული გადაწყვეტილებები მხოლოდ ეკონომიკურ და ფინანსურ მოტივაციას ეფუძნება.
ხუდონის ჰიდროელექტროსადგურის 702 მეგავატიანი პროექტის (რომლის განხორციელება განსაზღვრულია სოფ. ხაიშის მიმდებარე ტერიტორიაze)  სავარაუდო ღირებულება 776 მლნ აშშ დოლარს შეადგენს, სამშენებლო სამუშაოების სავარაუდო ხანგრძლივობა - 73 თვეა. პროექტის ინიციატორია „ტრანს ელექტრიკა ლიმიტედ“ , ხოლო პროექტის ბუნებრივ და სოციალურ გარემოზე ზემოქმედების  შეფასების (წინასწარი ვარიანტი) ანგარიში შესრულებულია CENN-ის მიერ
გარკვეულ შეკითხვებს იწვევს ის, რომ გარემოზე ზემოქმედების ანგარშში: 

· არ არის გაანალიზებული უკვე მოქმედი  ენგურჰესის ექსპლოატაციისა და ხუდონჰესის  შედეგად წარმოქმნილი მოსალოდნელი კუმულაციური ეფექტი.

· სათანადოდ არაა განხილული პროექტის განხორციელების ალტერნატივების ანალიზი (წყალსაცავების მოცულობa და კონფიგურაცია, შეტბორვის ზონები) და მათი პოტენციური გავლენა გარემოზე
· განსახილველ დოკუმენტში არ არის წარმოდგენილი ფიზიკური მოდელირების მონაცემები  და მათ საფუძველზე მიღებული შედეგები, რაც უფრო მეტ საიმედოობას შესძენდა საპროექტო გადაწყვეტილებებს.

· სეისმო-დინამიკური პროცესები არასრულყოფილადაა განხილული. არ არის წარმოდგენილი თანამედროვე გეოლოგიური  კვლევის ანგარიშები, მიმდინარე და მოსალოდნელი ეროზიული პროცესების აღწერა, მეწყერსაშიში უბნებიდან გამომდინარე რისკების დეტალური შეფასება.

· სრულად არ არის გათვალისწინებული გზების, ხიდების,  გვირაბების, ელექტროგადამცემი ხაზებისა და საგენერაციო სადგურის მშენებლობისადმი გარემოსდაცვითი მიდგომები, რომლებიც თავის მხრივ საჭიროებენ გარემოზე ზემოქმედების შეფასების ცალკეული ანგარიშების მომზადებას.

ანგარიშში მოცემულია კაშხლის შესაძლო დაზიანების ანალიზი,  ყველა განხილულ შემთხვევაში enguris xeobis qveda zonis მნიშვნელოვანი ნაწილი იტბორება. მიუხედავად ამისა დოკუმენტში არაა მოცემული რეაგირების გეგმა, რომელიც გაითვალისწინებდა საჭირო რესურსებსა და ფუნქციებს. 
თუმცა დოკუმენტი ასახავს სესმურობის ძირითად მონაცემებს, სათანადოდ არ არის შესწავლილი გეოლოგიური და სეისმოლოგიური რისკების თანხვედრა და მათი ერთობლიობით გამოწვეული პოტენციური საფრთხე. ამ მიმართებით ყველა დასკვნები შედარებით მოძველებულ და არააქტუალურ მონაცემებს ეყრდნობა.  ბოლო 20 წლის განმავლობაში გახშირებულ მიწისძვრებს  თუ გავითვალისწინებთ, კაშხლის სერიოზულმა დაზიანებამ შეიძლება samegrelos regionisTvis  რეალური საფრთხე შექმნას.       

წარმოდგენილი დოკუმენტაცია არ იძლევა საშუალებას, დაანგარიშებული და შედარებული იქნას, თუ რამდენად აღემატება xudonhesis ექსპლოატაციით მიღებული შესაძლო ეკონომიური სარგებელი, რომელსაც საქართველო მიიღებს ამ პროექტის განხორციელებიდან, პოტენციურ სოციალურ, დემოგრაფიულ და ეკოლოგიურ ზიანს.
დოკუმენტში არაფერია ნათქვამი ტყის განადგურებით გამოწვეულ ზარალზე და კომპენსაციაზე (ნადგურდება ფლორა, ფაუნა, წარმოიშობა მეწყერები), ან იმაზე თუ რა,  რაოდენობის ხე-ტყე იქნება მოჭრილი და გაზიდული რეგიონიდან.  

არ არსებობს მოსახლეობის განსახლების სათანადო ფორმატით დამუშავებული  გეგმა, რაც ბადებს სერიოზულ შეკითხვას - ხომ არ იქმნება ეკომიგრაციისა და ადგილობრივი მოსახლეობის სტიქიური განსახლების საშიშროება. გაურკვევლია დატბორვის ზონიდან არსებული სასაფლაოების და საკულტო ნაგებობების (ეკლესია) გადატანის საკითხი,  რაც  გარკვეულწილად არღვევს  ქართულ და მართმადიდებლურ ტრადიციებს
ბევრი გაურკვეველი და საეჭვო პირობებია მოსახლეობისათვის კომპენსაციების გაცემის ანგარიშში;  მხოლოდ დატბორილი ტერიტორიების კომპენსაციაზე არის ზოგადი მითითებები, კონკრეტული პრინციპები და დაანგარიშების კრიტერიუმები  არ ჩანს. რაც შეეხება მიმდებარე ტერიტორიებს, რომლებიც მოხვედრილია შეტბორვის ზეგავლენის ზონის გარეთ კომპენსაციას არ ექვემდებარება. 

თანდართულ მთელი რიგი შენიშვნებია წარმოდგენილი შემდეგ საკითხებთან მიმართებაში: 

· ალტერნატივებიs analizi;
· საინჟინრო გეოლოგია;
· სეისმურობა;
· მოდელირება (maTematikuri, fizikuri);
· ჰიდროლოგია;
· კლიმატზე გავლენის საპროგნოზო შეფასება;
· იქტიოფაუნა;
· ნიადაგeebi

· მოსახლეობის განსახლების გეგმა.  

ეს არსებული პროექტის პრობლემების მხოლოდ მცირე ნაწილია, დაფიქრება და დასკვნის გამოტანა თქვენთვის მოგვინდია.

